
   Кай кунтан. Ытла асаплă куçунтан пăхма.

Эп пĕлмен, çаплах ансат-им ухмаха тухма.

Ман пĕччен пулас килетчĕ ним те çук çĕрте.

Эпĕ суккăр... Эп хăлхасăр... Эп чĕлхесĕр те...



Çиçĕм çиçкĕнчĕкĕ витĕр çăлтăр пăхнăçем

Кантăка савса йĕреççĕ халсăр тумламсем.

Эп курмастăп. Эп илтместĕп. — Эп чĕнместĕп тек.

Эпĕ суккăр. Эп хăлхасăр. Эп чĕлхесĕр те...



Шăпăрт-шăпăрт. Шурă-шурă... Шурă-шурă юр.

Тĕнчере кирек хăçан та тĕлĕнтермĕш пур.

Ахалех куçа тартатăп эп паян, ахал —

Эс те суккăр... Эс хăлхасăр... Эс чĕлхесĕр халь.

  